
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 9-րդ և 11-րդ հոդվածներով` Հայաստանի Հանրապետության կառավարությունը որոշում է.

1. «Հայաստանի Հանրապետության կառավարության 2007 թվականի հոկտեմբերի 18-ի «Հայաստանի Հանրապետության կրթության և գիտության նախարարության համակարգում գործող գիտության պետական կոմիտեի կանոնադրությունը և աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի սեպտեմբերի 12-ի N 1579-Ն որոշման մեջ լրացումներ և փոփոխություններ կատարելու մասին» N 1269-Ն որոշման N 1 հավելվածում կատարել հետևյալ լրացումները՝ 

1) 8-րդ կետում «նախագահից» բառից հետո լրացնել «, նախագահի տեղակալից» բառերը.
2) 11-րդ կետից հետո լրացնել հետևյալ բովանդակությամբ նոր` 11.1-րդ կետով` 

«11.1. Նախագահն ունի տեղակալ, ում պաշտոնի նշանակում և պաշտոնից ազատում է Հայաստանի Հանրապետության կրթության և գիտության նախարարը` նախագահի ներկայացմամբ.».

3) 12-րդ կետը` 

ա. 6)-րդ ենթակետից հետո լրացնել հետևյալ բովանդակությամբ նոր` 6.1)-րդ ենթակետով`
«6.1) Հայաստանի Հանրապետության կրթության և գիտության նախարարին ներկայացնում է առաջարկություն նախագահի տեղակալի թեկնածության վերաբերյալ.»,

բ. 7)-րդ ենթակետից հետո լրացնել հետևյալ բովանդակությամբ նոր` 7.1)-րդ ենթակետով`
«7.1) Հայաստանի Հանրապետության կրթության և գիտության նախարարին ներկայացնում է առաջարկություն նախագահի տեղակալի նկատմամբ խրախուսանքի և կարգապահական տույժի միջոցներ կիրառելու վերաբերյալ.»,

գ. 9)-րդ ենթակետում  «ճանաչում» բառից հետո լրացնել «իր տեղակալի,» բառերը.

4) 14-րդ կետից հետո լրացնել հետևյալ բովանդակությամբ նոր` 14.1 և 14.2-րդ կետերով`
«14.1. Նախագահի բացակայության դեպքում` նրա հանձնարարությամբ, իսկ դրա անհնարինության դեպքում` Հայաստանի Հանրապետության կրթության և գիտության նախարարի հանձնարարությամբ նախագահի պարտականությունները կատարում է նախագահի տեղակալը: 
14.2. Նախագահի տեղակալը`

1) իրեն հանձնարարված բնագավառներում քաղաքականության ապահովման համար իր լիազորությունների սահմաններում իրականացնում է աշխատանքներ` տալով ցուցումներ և հանձնարարականներ.

2) կոմիտեի նպատակներին և խնդիրներին համապատասխան` սահմանում է իրեն հանձնարարված բնագավառների` կոմիտեի կառուցվածքային ստորաբաժանումներին որոշակի հանձնարարականներ և առաջադրանքներ, դրանց կատարման նկատմամբ իրականացնում վերահսկողություն.

3) նախագահի հանձնարարությամբ` իրականացնում է նախագահի մոտ քննարկվելիք հարցերի նախնական քննարկումները.

4) իր լիազորության սահմաններում համագործակցում է պետական կառավարման և այլ մարմինների, կազմակերպությունների ու հիմնարկների հետ.

5) իրեն հանձնարարված բնագավառներում համակարգում է համապատասխան զարգացման ծրագրերի մշակման և իրականացման աշխատանքները.

6) պարբերաբար նախագահին է ներկայացնում տեղեկատվություն իրեն հանձնարարված բնագավառներում տիրող իրավիճակի մասին.

7) նախագահին է ներկայացնում առաջարկություններ նրա իրավասությանը վերաբերող հարցերի վերաբերյալ. 

8) նախագահի հանձնարարությամբ իրականացնում է այլ գործառույթներ:»

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ 

ՀՈԿՏԵՄԲԵՐԻ 18-Ի N 1269-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը. 

ՀՀ կառավարության սույն որոշման նախագծի ընդունման անհրաժեշ​տու​թյունը պայմանավորված է Հայաստանի Հանրապետության կրթության և գիտու​թյան նախարարության գիտության պետական կոմիտեի (այսուհետ` Կոմիտե) կող​մից իրականացվող գործառույթների արդյունավե​տության բարձրացմամբ: Այն համա​պատասխանում է «Պետական կառավարչական հիմնարկների մասին» Հայաստանի Հանրապետության օրենքի 9-րդ և 11-րդ հոդվածների և «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջներին:

        2. Ընթացիկ իրավիճակը և խնդիրները.

ՀՀ կառավարության 2007թ. հոկտեմբերի 18-ի «Հայաստանի Հանրա​պե​տու​թյան կրթության և գիտության նախարարության համակարգում գործող գիտու​թյան պետական կոմիտեի կանոնադրությունը և աշխատակազմի կառուց​վածքը հաստատելու և Հայաստանի Հանրապետության կառավարության 2002 թվականի սեպտեմբերի 12-ի N 1579-Ն որոշման մեջ լրացումներ և փոփոխու​թյուն​ներ կատարելու մասին» N 1269-Ն որոշումով հաստատվել է Կոմիտեի կանո​նա​դրու​թյունը և աշխատակազմի կառուցվածքը, իսկ Կոմիտեի աշխատողների թվաքանակը սահմանելու համար համապատասխան լրացում է կատարվել  ՀՀ վար​չապետի 1998թ. նոյեմբերի 6-ի  «Պետական կառավարման մարմինների աշ​խա​տողների առավելագույն թվաքանակը և ղեկավարների տեղակալների թվաքա​նակ սահմանելու մասին» N 620 որոշման մեջ: 

Ներկայումս Կոմիտեի կառուցվածքային ստորաբաժանումները վեցն են` Գիտական քաղաքականության  և Գիտական գործունեության կազմակերպման վարչությունները, Ֆինանսատնտեսագիտական և հաշվապահական հաշվառման,  Տեղեկատվության և հասարակայնության հետ կապերի և Անձնակազմի կառավարման բաժինները և Քարտուղարությունը, իսկ աշխատողների թվաքանակը` 37: Կոմիտեի կողմից իրականացվող գործառույթները  ներառում են ընթացիկ, այդ թվում` ՀՀ ԳԱԱ համակարգի գիտահետազոտական ինստի​տու​տների կողմից իրականացվող գիտական և գիտատեխնիկական գործունեության կազ​մակերպումը, մյուս կողմից` հանրապետության գիտության բնագավառի զար​գաց​ման ռազմավարական` ներառյալ եվրոպական գիտահետազոտական տա​րածքի ինտեգրմանն ուղղված ծրագրերի մշակումը և համապատասխան մի​ջո​ցա​ռում​ների իրականացման կազմակերպումը, գիտական տեղեկատվության վեր​լու​ծա​կան աշխատանքների համակարգումը: Վերջինս ուղղված է ինչպես ընթացիկ գի​տական հետազոտությունների տեղեկատվական համակարգի ստեղծմանն ու վար​մանը, այնպես էլ գիտական աշխատողների և գիտական կազմակերպու​թյուն​ների գործունեության արդյունավետության գնահատման մեթոդաբանության մշակմանն ու ներդրմանը: Կոմիտեի գործառույթների կարևորագույն մասն է կազ​մում գիտական և գիտատեխնիկական գործունեության բնագավառի ներկա վի​ճա​կի գիտաչափական հետազոտությունների կազմակերպումն ու բնագավառի զար​գացման կանխատեսումների մշակումը` գիտության համաշխարհային զար​գաց​ման, մասնավորապես` Եվրոպական Միության կողմից  ներդրվող «Հորիզոն-2020» ծրագրի շրջանակներում: 

Վերոնշյալ գործառույթները ներկայումս իրականացվում են Կոմիտեի  կառուցվածքային ստորաբաժանումների և դրանց, ինչպես նաև Կոմիտեի նախագահին ներկայացվող առաջարկությունների ուղղությամբ իրականացվող աշխատանքների համակարգման նպատակով առաջարկվում է սահմանել Կոմիտեի նախագահի տեղակալի հաստիք`  առանց Կոմիտեի աշխատողների ընդհանուր թվաքանակի փոփոխության` Կոմիտեի աշխատակազմի գիտական քաղաքականության վարչության գիտական քաղաքականության և զարգացման ծրագրերի բաժնի առաջին կարգի մասնագետի թափուր հաստիքի փոխարինմամբ: Կոմիտեի նախագահի տեղակալը պետք է համակարգի նշված գործառույթները, ինչպես նաև ապահովի Կոմիտեի կողմից մշակվող ծրագրերի ու հայեցակարգերի նախագծերի քննարկումը գիտական և գիտակրթական կազմակերպությունների ներկայացուցիչների և այդ կազմակերպությունների կոլեկտիվների հետ, ինչը հնարավորություն կտա առավել ընդգրկուն դարձնել գիտական հանրության մասնակցությունը այդ փաստաթղթերի մշակման աշխատանքներում և բարձրացնել դրանց ընկալելիության աստիճանը: 

Բացի նշված հարցերից, Կոմիտեի նախագահի տեղակալը պետք է ապահովի նախագահին ներկայացվելիք հարցերի նախնական քննարկումը, ինչպես նաև պարբերաբար նախագահին ներկայացնի տեղեկատվություն Կոմիտեին հանձնարարված ոլորտներում տիրող իրավիճակի մասին: 

3. Տվյալ բնագավառում իրականացվող քաղաքականությունը.

Իրավական ակտի նախագիծը բնագավառի քաղաքականության մեջ սկզբունքային փոփոխություններ չի առաջացնում:

4. Կարգավորման նպատակը և բնույթը.

Առաջարկվող որոշման նախագծի նպատակն է սահմանել Կոմիտեի նախագահի տեղակալի հաստիք: Այդպիսի հաստիքի սահմանումը հնարավորություն կտա առավել արդյունավետ դարձնել Կոմիտեի գործառույթների մեջ մտնող աշխատանքների կազմակերպումն, դրանց իրականցման նկատմամբ վերահսկողությունը և վերջնական արդյունքում կբարձրացնի Կոմիտեի կողմից իրականացվող աշխատանքների արդյունավետությունը:  
5. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության կրթության և գիտության նախարարության գիտության պետական կոմիտեի ղեկավարության և աշխատակազմի մասնագետների կողմից:

6. Ակնկալվող արդյունքը.

Կոմիտեի նախագահի տեղակալի հաստիքի սահմանման արդյունքում ակնկալվում է  Կոմիտեի աշխատանքների առավել արդյունավետ կազմակերպում:

ՏԵՂԵԿԱՆՔ  N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
ՀՈԿՏԵՄԲԵՐԻ 18-Ի N 1269-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Հայաստանի Հանրապետության կառավարության 2007 թվականի հոկտեմբերի 18-ի N 1269-Ն որոշման մեջ լրացումներ կատարելու մասին» Հայաստանի Հայաստանի Հանրապետության կառավարության որոշման նախագծի ընդունման դեպքում անհրաժեշտություն կառաջանա կատարելու փոփոխություն Հայաստանի Հանրապետության վարչապետի 1998 թվականի նոյեմբերի 6-ի «Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ սահմանելու մասին» N 620 որոշման մեջ:

ՏԵՂԵԿԱՆՔ N 2
ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n - րդ տարվա պետական բյուջեի  


	Փոխու-թյունը n - րդ տարվա պետա-կան բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	0
	0
	0
	0
	0

	2. Ծախսեր
	71717.6 հազ. դրամ
	+378.7 հազ.դրամ
	+1231.0 հազ.դրամ
	+1231.0     հազ. դարմ
	+1231.0     հազ. դարմ

	2.1. պետական բյուջեի ծախսեր
	71717.6 հազ. դրամ
	+378.7 հազ.դրամ
	+1231.0 հազ.դրամ
	+1231.0 հազ.դրամ
	+1231.0 հազ.դրամ

	 2.2. ՏԻՄ բյուջեի ծախսեր 
	0
	0
	0
	0
	0

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	
	
	
	
	

	3.3. ՏԻՄ բյուջե 
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	     (n)- րդ տարվա համար ՀՀ ԿԳՆ ԳՊԿ կառավարման ապարատի պահպանման ծախսերի 2012 թվականի համար հաստատված նախահաշվի աշխատանքի վարձատրության մասով հատկացվել է 71717.6 հազ. դրամ: Փոփոխություն n-րդ տարվա պետական բյուջեի համեմատ նախատեսվում է 72096.3 հազ.դրամ, 

(n+1)-րդ տարվա համար նախատեսվում է 72948.6 հազ. դրամ,  
(n+2) –րդ տարվա համար նախատեսվում է 72948.6 հազ. դրամ  և (n+3)-րդ տարիների համար նախատեսվում է՝ 72948.6 հազ. դրամ:

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


